
Kawza F-23/05

Jean-Louis Giraudy
Vs
[1-Kummissjoni tal-Komunitajiet Ewrope;j

“Uffi¢jali — Rikors — Rikors ghad-danni — Investigazzjoni mill-Uffic¢ju
Ewropew ta’ Kontra I-Frodi (OLAF) — Assenjazzjoni mill-gdid — Regolament
(KE) Nru 1073/1999 — Decizjoni 1999/396/KE, KEFA, Euratom — Nugqqas —

Danni — Mard ikkagunat mix-xoghol — Tehid in kunsiderazzjoni tal-benefi¢¢ji
stabbiliti mill-Artikolu 73 tar-Regolamenti tal-Persunal”

Test shih fil-verzjoni lingwistika ta’ din il-Gabra (il-lingwa
tal-kawza hijal-Franciz) . . . . . . . . . . .. . . ... .. II-A-1 - 657

Suggett: Rikors, ipprezentat skond l-Artikoli 236 KE u 152 KEEA, li
permezz tieghu J.-L. Giraudy jitlob l-annullament tad-dec¢izjoni
tal-21 ta’ Frar 2005 li tichad l-ilment tieghu tat-22 ta’ Settembru
2004 u li I-Kummissjoni tigi kkundannata thallsu danni bhala
kumpens ghad-dannu li allegatament garrab, evalwat fammont
ta’ EUR 264000 f’dak li jikkoncerna d-dannu materjali tieghu u
f'ammont ta’ EUR 500000 f’'dak li jikkon¢erna d-dannu morali
tieghu.

Decizjoni:  II-Kummissjoni hija kkundanata thallas lir-rikorrent is-somma ta’
EUR 15000 bhala kumpens ghad-dannu morali mgarrab minnu
kkostitwit minn hsara ghar-reputazzjoni u l-unur tieghu. Il-
kumplament tar-rikors huwa michud. II-Kummissjoni ghandha
tbati l-ispejjez taghha u zewg terzi ta’ l-ispejjez tar-rikorrent. Ir-
rikorrent ghandu jbati terz ta’ l-ispejjez tieghu.

Sommarju

1. Ufficcju Ewropew ta’ Kontra I-Frodi (OLAF) — Regolament Nru 1073/1999 dwar
investigazzjonijiet immexxija mill-OLAF — Regoli dettaljati dwar I-investigazzjonijiet
interni adottati mill-istituzzjonijiet Komunitarji

(Regolament tal-Parlament Ewropew u tal-Kunsill Nru 1073/1999, it-tieni paragrafu tal-
Artikolu 5; Decizjoni tal-Kummissjoni 1999/396, l-ewwel u t-tieni paragrafi tal-Artikolu 2)

2. Ufficjali — Responsabbilta mhux kuntrattwali ta’ l-istituzzjonijiet — Kundizzjonijiet

3. Ufficjali — Organizzazzjoni tad-dipartimenti — Assenjazzjoni tal-persunal
(Regolamenti tal-Persunal, Artikolu 7(1))

4. Ufficjali — Dmir ta’ premura li ghandha l-amministrazzjoni
(Regolamenti tal-Persunal, l-ewwel subparagrafu tal-Artikolu 7(1), u t-tieni paragrafu
tal-Artikolu 25)

S. Ufficjali — Dmir ta’ premura li ghandha -amministrazzjoni — Principju ta’
amministrazzjoni tajba

(Regolamenti tal-Persunal, Artikolu 73; Regolament tal-Parlament Ewropew u tal-Kunsill
Nru 1073/1999, Premessa 10 u Artikolu 8(2))

6. Ufficjali — Dmir ta’ premura li ghandha l-amministrazzjoni
(Regolament tal-Parlament Ewropew u tal-Kunsill Nru 1073/1999, Artikolu 8(2))

7. Ufficjali — Rikors ghad-danni — Talbiet intizi ghall-kumpens tad-dannu kkawzat
mill-marda tar-rikorrent u mill-invalidita tieghu bhala konsegwenza ta’ nuqqas min-
naha ta’ l-amministrazzjoni

(Regolamenti tal-Persunal, Artikolu 73; Regoli dwar l-assigurazzjoni ta’ riskji ta’ incidenti
u ta’ mard ikkagunat mix-xoghol, Artikoli 19 u 23)

1. Mill-ifformular imperattiv tat-tieni paragrafu ta’ 1-Artikolu 2 tad-Decizjoni
1999/396, dwar it-termini u l-kundizzjonijiet ghall-investigazzjonijiet interni
rigward il-prevenzjoni ta’ frodi, korruzzjoni u kull xorta ta’ attivita illegali li hija
ta’ hsara lejn l-interess tal-Komunitajiet, li jirreferi fuq dan il-punt ghall-ewwel
paragrafu ta’ l-istess artikolu, jirrizulta li s-Segretarju Generali, id-Diretturi
Generali u I-Kapijiet ta’ Dipartimenti tal-Kummissjoni, ghandhom l-obbligu li
jinformaw lill-Uffic¢ju Ewropew ta’ Kontra 1-Frodi (OLAF) minghajr dewmien
malli jsiru jafu “bevidenza li taghti lok ghal prezunzjoni ta’ l-ezistenza ta’
possibilita ta’ kazijiet ta’ frodi, korruzzjoni jew attivita illegali ohra, li hija ta’
hsara ghal Komunitajiet, jew b’sitwazzjonijiet serji relatati mar-rilaxx ta’
obbligazzjonijiet professjonali li jistghu jikkostitwixxu nuqqas ta’ harsien ta’
l-obbligazzjonijiet ta’ uffi¢jali jew impjegati tal-Komunitajiet u li jaghtu lok ghal
proc¢eduri dixxiplinari, u fil-kazijiet xierqa, fi proceduri kriminali”. Madankollu,
l-uzu tat-terminu “prezunzjoni” mil-legizlatur jimplika necessarjament li
l-awtoritajiet koperti mill-imsemmija dispozizzjoni ghandhom jaghmlu
evalwazzjoni minimali dwar ir-rilevanza ta’ l-elementi ta’ fatti li huma jkunu
jafu bihom fir-rigward ta’ irregolarita possibbli u jaghtihom, ghalhekk, ¢erta
diskrezzjoni.

(ara l-punt 98)

2. In-nuqqasijiet fis-sistema ta’ komunikazzjoni interna ta’ istituzzjoni li setghu
aggravaw b'mod mhux gustifikat is-suspetti ta’ l-Ufficcju Ewropew ta’ Kontra
1-Frodi (OLAF) fir-rigward ta’ uffi¢jal, izda li ma kellhomx relazzjoni ta’ kawza
u effett determinanti fuq il-ftuh ta’ investigazzjoni fil-konfront tieghu, fid-dawl
ta’ l-ezistenza ta’ numru ta’ elementi ohra gravi u konsistenti li jiggustifikaw,
fihom infushom, tali investigazzjoni, ma jidhirx li huma ta’ natura li jimplikaw
ir-responsabbilta mhux kuntrattwali ta’ din l-istituzzjoni minhabba nuqqas
amministrattiv.

(ara l-punti 109 u 111)

3. Id-decizjoni ta’ assenjazzjoni mill-gdid, bhala mizura preventiva, ta’
l-uffi¢jal responsabbli minn divizjoni amministrattiva waqt li tkun ghaddejja
investigazzjoni interna miftuha mil-Uffic¢cju Ewropew ta’ Kontra 1-Frodi
(OLAF) fuq irregolaritajiet allegati fi hdan din id-divizjoni, li tirrizulta minn
rakkomandazzjoni tad-Direttur Generali ta’l-OLAF intiza sabiex dan l-uffi¢jal jigi
michud kull ac¢ess ghall-uffi¢gji ta’ din id-divizjoni matul il-perijodu kkunsidrat,
sabiex jigi zgurat l-izvolgiment tajjeb ta’ l-investigazzjoni, tissodisfa l-interess tas-
servizz. Fid-dawl tad-diskrezzjoni wiesgha li ghandha l-amministrazzjoni sabiex
tevalwa dan l-interess, tali decizjoni mhijiex manifestament sproporzjonata
meta mqabbla ma’ I-ghan tal-mizura, jigifieri li jigi evitat kwalunkwe riskju ta’
kunflitt ta’ interess u li jigi zgurat l-izvolgiment tajjeb ta’ l-investigazzjoni. Il-fatt
li ghazliet ohrajn, bhal li tintlaga’ I-proposta ta’ 1-ufficjal li johrog bil-leave jew li
jinghata missjoni, setghu kienu wkoll konformi ma’ l-interess tas-servizz filwaqt
li kienu jirrispettaw aktar l-interessi tar-rikorrent, mhuwiex bizzejjed, fih innifsu,
sabiex jaghmel sproporzjonata l-imsemmija mizura ta’ assenjazzjoni mill-gdid.
Din id-decizjoni lanqas ma tikser il-prin¢ipju tal-prezunzjoni ta’ innocenza,
peress li, minn naha, hija mhijiex intiza sabiex tippenalizza lill-uffi¢jal assenjat
mill-gdid, izda tikkostitwixxi mizura preventiva effettiva biss sakemm tkun
ghaddejja l-investigazzjoni u peress li, min-naha l-ohra, l-interess tas-servizz
jiggustifika l-adozzjoni ta’ mizura intiza sabiex investigazzjoni tkun tista’ ssir fis-
serenita, u dan dejjem minghajr ma tigi attribwita ebda responsabbilta lill-ufficjal
moghti assenjazzjoni gdida, fir-rigward tal-kwistjonijiet li jkunu s-suggett ta’
l-investigazzjoni.

Fl-ahhar nett, peress li l-legalita ta’ att individwali ghandha tigi evalwata fid-dawl
ta’ l-elementi ta’ fatt u ta’ dritt ezistenti fid-data ta’ meta ttiehed I-att, elementi li
jirrizultaw sussegwentement mill-investigazzjoni u li jkunu pprovaw li l-persuna
investigata ma kinitx involuta ma jistghux jaffettwaw il-legalita tad-decizjoni ta’
assenjazzjoni mill-gdid.

(ara l-punti 139 sa 146)

Referenza:

I1-Qorti tal-Prim’Istanza: 16 ta’ April 2002, Fronia vs II-Kummissjoni, T-51/01,
GabraSP p.I-A-43 ull-187, punt 55; 4 ta’ Gunju 2003, Del Vaglio vs Il-Kummissjoni,
T-124/01 u T-320/01, GabraSP p- I-A-157 u 1I-767, punt 77; 7 ta’ Frar 2007,
Clotuche vs Il-Kummissjoni, T-339/03, GabraSP p. I-A-2-29 u II-A-2-179,
punti 69, 71 u 76; 7 ta’ Frar 2007, Calé vs II-Kummissjoni, T-118/04 u T-134/04,
GabraSP p. I-A-2-37 u II-A-2-253, punti 109, 113 u 114

4. Tl-fatt li l-amministrazzjoni habbret pubblikament, waqt konferenza stampa,
gabel ma informat personalment lill-persuna kkoncernata, li qabel kienet
responsabbli minn divizjoni, li ma kien hemm xejn li jimpedixxi t-tnehhija tal-
mizura ta’ assenjazzjoni mill-gdid li kienet adottata, bhala mizura preventiva,
fir-rigward taghha bil-ghan li jigi zgurat l-izvolgiment tajjeb ta’ l-investigazzjoni
interna ta’ 1-Uffic¢ju Ewropew ta’ Kontra 1-Frodi (OLAF) fuq irregolaritajiet
allegati fi hdan id-divizjoni taghha, ma jirrispettax l-interess legittimu ta’
l-uffi¢jal li jkun informat direttament mill-amministrazzjoni, u mhux permezz
ta’ l-istampa, bi zvilupp deciziv fis-sitwazzjoni professjonali tieghu. Tali agir
ma jirrispettax l-ekwilibriju ta’ drittijiet u obbligi recipro¢i li r-Regolamenti
tal-Persunal holqu bejn l-awtorita pubblika u l-membri tal-persunal tas-
servizz pubbliku u, ghalhekk, jikkostitwixxi ksur tad-dmir ta’ premura ta’
l-amministrazzjoni fir-rigward ta’ l-uffi¢cjal u nuqqas amministrattiv li jimplika
r-responsabbilia taghha.

(ara l-punti 148, 149 u 183)

5. Ir-regola ta’ kunfidenzjalita ta’ l-investigazzjonijiet, kif iddefinita b’'mod
wiesa’ fl-Artikolu 8(2) tar-Regolament Nru 1073/1999, dwar investigazzjonijiet
immexxija mill-Uffic¢ju Ewropew ta’ Kontra 1-Frodi (OLAF), ghandha tigi
interpretata fil-kuntest taghha u b'mod partikolari fid-dawl tal-Premessa 10
ta’ dan l-istess regolament, li tafferma li dawn l-investigazzjonijiet ghandhom
isiru brispett shih tal-libertajiet fundamentali. Ghalhekk, din ir-regola
mghandhiex tigi interpretata bhala intiza biss sabiex thares il-kunfidenzjalita
ta’ l-informazzjoni bil-ghan li tigi zvelata l-verita, izda ghandha tigi kkunsidrata
bhala li ghandha wkoll I-ghan li thares il-prezunzjoni ta’ innocenza u, ghalhekk,
ir-reputazzjoni ta’ l-uffi¢jali jew tal-membri tal-persunal kkoncernati minn
dawn l-investigazzjonijiet. Minbarra l-protezzjoni specifika ggarantita minn din
id-dispozizzjoni, kemm il-princ¢ipju ta’ amminstrazzjoni tajba kif ukoll id-dmir
ta’ premura, l-istess bhall-harsien tal-prerogattivi ta’ investigazzjoni ddelegati lil
korp indipendenti bhalma huwa I-OLAF, jiggustifikaw li l-istituzzjoni li jaghmel
parti minnha l-uffi¢jal ikkoncernat tuza l-akbar prudenza u moderazzjoni
fil-pubbli¢ita moghtija lill-allegazzjonijiet jew suspetti ta’ frodi. Dawn
il-kunsiderazzjonijiet huma aktar u aktar validi, b'mod partikolari, fid-dawl tad-
dritt ta’ kull persuna ghall-prezunzjoni ta’ innocenza, meta ebda konkluzjoni ma
tkun ghadha ntlahqet mill-investigazzjoni ta’ -OLAF.

Meta jkun hemm akkuzi serji dwar l-integrita ta’ uffi¢jal, hija l-amministrazzjoni
li ghandha tevita pubblikazzjoni ta’ akkuzi li ma tkunx verament mehtiega u li
uffi¢jal ikun is-suggett ta’ dikjarazzjonijiet li jistghu jolqtu l-integrita professjonali
tieghu. Dan ghandu I-konsegwenza i, fil-prin¢ipju, l-amministrazzjoni ghandha,
minn naha, tevita li taghti lill-istampa informazzjoni li tista’ tohloq dannu lill-
uffi¢jal in kwistjoni u, min-naha l-ohra, tiehu l-mizuri necessarji kollha sabiex
timpedixxi, fi hdan l-istituzzjoni, kull forma ta’ tixrid ta’ informazzjoni li jista’
jkollha natura libelluza fil-konfront ta’ l-istess uffi¢jal. Minhabba f’hekk, ghandu
jigi kkonstatat li, fi hdan l-istituzzjonijiet Komunitarji, stabbiliet ruhha kultura
ta’ responsabbilita li tissodisfa b'mod partikolari x-xewqa tal-pubbliku li jkun
informat u zgurat li 1-kazijiet ta’ nuqqasijiet u frodi jkunu identifikati u, jekk ikun
il-kaz, imnehhija u ssanzjonati kif imiss. Din l-ezigenza ghandha l-konsegwenza

li l-uffi¢jali u I-membri tal-persunal li ghandhom postijiet ta’ responsabbilita
fi hdan amministrazzjoni Komunitarja ghandhom jikkunsidraw li jista’ jkun
hemm bzonn iggustifikat li ¢certa informazzjoni tigi kkomunikata lill-pubbliku.

Fid-dawl tal-fatt li jista’ jkun hemm tali bzonn, l-intensita tad-dmir ta’ premura
li ghandha l-amministrazzjoni fir-rigward tal-membri tal-persunal taghha
ghandha tkun akbar. Dan it-tishih tad-dmir ta’ premura fil-kuntest partikolari
ta’ investigazzjoni jidher li huwa aktar u aktar necessarju f’kuntest fejn il-medja
tista’ pubblikament titfa’ dell fuq l-integrita jew ir-reputazzjoni professjonali ta’
individwi, b’'tali mod li taggrava b’hekk id-dannu li jkunu diga garrbu dawn ta’
l-ahhar, sal-punt li jaghmluh irreparabbli.

Fil-fatt, meta tinbeda investigazzjoni bbazata fuq suspetti ta’ frodi, tista’ tinholoq
certa hsara ghar-reputazzjoni, b'mod partikolari jekk din l-investigazzjoni
taghti lok ghal pubblicita barra l-istituzzjoni. Konstatazzjoni, meta tintemm
l-investigazzjoni li kienet is-suggett ta’ din il-pubblicita, li 1-persuna kkoncernata
ma kinitx involuta rarament tkun bizzejjed sabiex taghmel kompletament
tajjeb ghall-hsara li tkun saritilha ghar-reputazzjoni taghha. Fil-kuntest tar-
responsabbiltda mhux kuntrattwali tal-Komunita, id-dannu kkawzat mill-ftuh u
l-izvolgiment ta’ investigazzjoni jista' jissewwa biss jekk l-istituzzjoni in kwistjoni
tkun wettqet nuqqas li jinvolvi r-responsabbilta taghha, irrispettivament minn
kemm dan ma jkunx mixtieq fir-rigward ta’ I-individwu li jkun instab li ma kienx
involut meta tintemm din l-investigazzjoni. Barra minn dan, safejn, apparti dan
id-dannu morali, mill-investigazzjoni tirrizulta marda ikkagunata mix-xoghol
fis-sens ta’ 1-Artikolu 73 tar-Regolamenti tal-Persunal, din 1-ahhar dispozizzjoni
tippermetti lill-uffi¢jal li jikseb kumpens fil-forma ta’ somma f’daqqa, minghajr
ma jkun hemm bzonn li huwa jaghmel il-prova ta’ xi nuqqas min-naha ta’
l-istituzzjoni.

(ara l-punti 161 sa 167)

Referenza:

1-Qorti tal-Gustizzja: 11 ta’ Lulju 1974, Guillot vs Il-Kummissjoni, 53/72, Gabra
p- 791, punti 3sa 5

II-Qorti tal-Prim’Istanza: 12 ta’ Dicembru 1995, Connolly vs II-Kummissjoni,
T-203/95 R, Gabra p. 11-2919, punt 35; 17 ta’ Dicembru 2003, Chawdhry vs
[I-Kummissjoni, T-133/02, GabraSP p. I-A-329 u 1I-1617, punt 107; 3 ta’ Marzu
2004, Vainker vs Il-Parlament, T-48/01, GabraSP p. I-A-51 u I1-197, punt 125

6. Il-mizuri ta’ informazzjoni tal-pubbliku, adottati minn istituzzjoni u dwar
l-assenjazzjoni mill-gdid ta’ uffi¢jal responsabbbli minn divizjoni amministrativa
bil-ghan lijigi zgurat1l-izvolgiment tajjeb ta’ l-investigazzjoni interna ta’ I-Uffi¢c¢ju
Ewropew ta’ Kontral-Frodi (OLAF) fuqirregolaritajiet allegati fihdan id-divizjoni
tieghu, ma jiksrux l-obbligi ta’ kunfidenzjalita li ghandhom l-investigazzjonijiet
ta’ -OLAF u huma ggustifikati mill-interess tas-servizz safejn, fi¢c-¢irkustanzi
partikolari ta’ din il-kawza, it-tnehhija tal-kunfidenzjalita, li tikkon¢erna mhux
biss l-adozzjoni tal-mizura ta’ assenjazzjoni mill-gdid izda wkoll l-identita ta’
l-uffi¢jal assenjat mill-gdid, ma tirrizultax mir-rieda ta’ l-istituzzjoni izda hija
inevitabbli fid-dawl tan-natura tal-kariga okkupata mill-persuna kkoncernata,
kariga li tinvolvi kuntatt regolari ma’ l-istampa minhabba l-funzjonijiet taghha,
u ta’ l-ezistenza precedenti ta’ interess min-naha ta’ xi gurnalisti fis-suspetti ta’
irregolaritajiet, b’'tali mod li n-nuqqas ta’ informazzjoni ma kinitx tonqos milli
tohloq spekulazzjoni li setghet taghmel hsara kemm lill-interessi ta’ -ufficjal kif
ukoll lil dawk ta’ l-istituzzjoni.

Madankollu, din l-istituzzjoni tikser id-dmir ta’ premura li hija ghandha fir-
rigward tal-membri tal-persunal taghha meta tiehu l-inizjattiva inabitwali li
tippubblika, minbarral-istqarrijata’l-OLAFlihabbretil-ftuh ta'l-investigazzjoni,
l-istqarrija ghall-istampa taghha li I-kontenut taghha halla x’jithem li 1-ufficjal
assenjat mill-gdid kien personalment implikat f’allegati irregolaritajiet u meta,
wara li l-investigazzjoni tikkonstata li dan l-uffi¢jal ma kienx implikat, tonqos
milli tiehu I-mizuri korrettivi ta’ natura tali li jaghmlu tajjeb ghall-pubblicita
negattiva anormali li rrizultat mix-xandir ta’ din l-istqarrija ghall-istampa, b’tali
mod li ghalhekk tikkunsidra b’'mod insuffi¢jenti l-interessi ta’ l-uffi¢jal meta

mgqabbla ma’ l-interessi taghha stess u b’tali mod li ma nagsitx ghall-minimu
d-dannu li dan garrab minhabba I-ftuh ta’ I-investigazzjoni.

Tali agir jikkostitwixxi nuqqas amministrattiv ta’ natura li jistabbilixxi
r-responsabbilta ta’ l-istituzzjoni. Hemm, f’dan ir-rigward, konnessjoni diretta
u certa ta’ kawza u effett bejn dan in-nuqqas u d-dannu kkawzat, ghall-uffi¢jal,
fil-konfront ta’ l-unur u r-reputazzjoni tieghu, li jmur lil hinn mid-dannu
inevitabbilment imgarrab minn uffi¢jal li jkun is-suggett ta’ investigazzjoni ta’
I-OLAF.

(ara l-punti 169, 170, 173, 180, 183 u 206)

7. Ghandhom jigu michuda t-talbiet intizi ghall-kumpens tad-dannu materjali
u morali allegatament imgarrab minn uffi¢jal minhabba 1-marda li jbati minnha
u minhabba li jinsab fi stat ta’ invalidita li rrizultat minn din il-marda u li kienet
ikkawzata minn nuqqas min-naha ta’ l-amministrazzjoni, u, b'mod partikolari,
tad-dannu morali kkawzat minn ksur tad-dmir ta’ premura li kkawza lill-uffi¢jali
sitwazzjoni ta’ stress u ta’ ansjetd u pprovoka jew aggrava ghalhekk dannu
marbut mal-marda tieghu. Fil-fatt, il-qorti Komunitarju mhijiex kompetenti
sabiex tiddeciedi fuq ir-rabta kawzali bejn il-kundizzjonijiet ta’ servizz ta’
uffi¢jal u l-marda li jinvoka, minhabba li, skond 1-Artikolu 19 tar-Regoli dwar
l-assigurazzjoni ta’ riskji ta’ incidenti u ta’ mard ikkagunat mix-xoghol ta’
l-uffi¢jali, id-decizjoni dwar ir-rikonoxximent ta’ l-origini professjonali ta’
marda ghandha tittiehed mill-Awtorita tal-Hatra, abbazi tal-konkluzjonijiet
maghmula mit-tabib jew tobba mahtura mill-istituzzjonijiet u, fuq talba ta’
1-uffi¢jal, wara konsultazzjoni mal-kummissjoni medika prevista fl-Artikolu 23
ta’ l-imsemmija regoli. Is-sistema stabbilita b'implementazzjoni ta’ I-Artikolu 73
tar-Regolamenti tal-Persunal tipprevedi kumpens f'daqqa f’kaz ta’ incident
jew marda ikkagunata mix-xoghol li jkopri kemm id-dannu materjali kif ukoll
id-dannu morali, minghajr ma jkun hemm bzonn li l-persuna kkoncernata
tipprova xi nuqqas min-naha ta’ l-istituzzjoni u huwa biss fic-¢irkustanzi fejn
jirrizulta li s-sistema tar-Regolamenti tal-Persunal ma tippermettix kumpens
xieraq tad-dannu mgarrab li l-uffi¢jal ghandu dritt jitlob kumpens addizzjonali.

Din il-konkluzjoni ma tistax titwaqqa’ f’kaz fejn ir-rikorrent ikun irrinunzja
ghall-pro¢edura mressqa skond I-Artikolu 73 tar-Regolamenti tal-Persunal
ghar-rikonoxximent tan-natura professjonali tal-marda tieghu peress li din
ir-rinunzja m'ghandha ebda effett fuq l-applikazzjoni tar-regola statutorja li
r-rikonoxximent ta’ l-origini professjonali ta’ marda huwa fil-kompetenza ta’
1-Awtorita tal-Hatra.

Bil-kontra, konkluzjonijiet li jirreferu ghall-kumpens ta’ l-aspett tad-dannu
morali tar-rikorrent li jikkonsisti fi hsara ghall-unur u r-reputazzjoni tieghu
ghandhom jigu ezaminati mill-qorti Komunitarja peress li tali dannu, minhabba
li mhuwiex marbut mal-marda tal-parti kkoncernata, ma jistax jigi kkumpensat
permezz ta’ somma f’'daqqa skond 1-Artikolu 73 tar-Regolamenti tal-Persunal.

(ara 1-punti 193 sa 196 u 198 sa 201)

Referenza:

II-Qorti tal—Gusti;zja: 8 ta’ Ottubru 1986, Leussink et vs Il-Kummissjoni,
169/83 u 136/84, Gabra p. 2801, punt 13; 9 ta’ Settembru 1999, Lucaccioni vs
II-Kummissjoni, C-257/98 P, Gabra p. I-5251, punt 22

[I-Qorti tal-Prim’Istanza: 14 ta’ Mejju 1998, Lucaccioni vs Il-Kummissjoni,
T-165/95, GabraSP p. I—A—ZQ3 u I1I-627, punt 74; 15 ta’ Dicembru 1999, Latino vs
II-Kummissjoni, T-300/97, GabraSP p. I-A-259 u II-1263, punt 95

